
				এই পাতাটির মুদ্রণ সংশোধন করা প্রয়োজন। 
দিগ্বিজয়ীর প্রতি কৃপা । à 0)
দীনৈক-দয়াল শ্ৰীগৌরাঙ্গ এইরূপে কৃষ্ণভক্তির মধুর উপদেশ দান করিয়া প্ৰেমাবেশে দিগ্বিজয়ীকে আলিঙ্গন করিলেন। শ্ৰীভগবানের রূপালিঙ্গনে
র্তাহার সকল বন্ধন বিমুক্ত হইল। তখন প্ৰভু এই সকল বেদগুহ কথা
কাহারও নিকট কহিতে নিষেধ করিয়া কহিলেন


	-বিপ্ৰ ! সব দন্ত পরিহরি । ভজ গিয়া কৃষ্ণ সৰ্ব্বভূতে দয়া করি। যে কিছু তোমারে কহিলেন সরস্বতী । তাহা পাছে বিপ্ৰ । আর কহ কাহা প্ৰতি ৷ বোদগুহ্য কহিলে হয় পরমায়ু ক্ষয় । পরলোকে তার মন্দ জানিহ নিশ্চয় ॥” চৈঃ ভাঃ ৷ ৬৮ ৷৷

দিগ্বিজয়ী কৃত-কৃতাৰ্থ হইয়া শ্ৰীগৌরাঙ্গের পাদপদ্মে বিস্তর নতিস্তুতি করিয়া বিদায় লইলেন এবং সর্বস্ব পরিত্যাগ করিয়া দীনের দীন নিষ্কিঞ্চন ভক্তবেশে প্ৰস্থান করিলেন। দয়াল প্ৰভু তঁাহাকে সঙ্গোপনে কৃপা করিয়া বিদায় করিলেও শিষ্য পরম্পরায় লোকসমাজে সে সংবাদ প্রচারিত হইল এবং সেই
সঙ্গে শ্ৰীগৌরাঙ্গের অমানুষী পাণ্ডিত্যপ্ৰভা পূর্ণ শারদশশীর প্রফুল্ল-কিরণের ন্যায় সৰ্ব্বত্র উদ্ভাসিত হইয়া পড়িল ।
একাদশ লহরী।
শুyামল জলধরের স্নিগ্ধ-বারিধারা-বর্ষণে যেমন ধরণী, শীতল ও বৃক্ষবস্ত্রী ঔষধি প্ৰভৃতি প্ৰফুল্লতার সহিত সম্বৰ্দ্ধিত ও জীবিত হইয়া থাকে, আমাদের নদীয়ানন্দ শ্ৰীগৌরসুন্দরের অপার করুণাধার-বর্ষণেও সেইরূপ সংসার-সন্তাপ্ত যাবতীয় জীব নবজীবনলাভে পুলকিত, পরিপুষ্ট ও প্রমোদিত হইতেছে। এই দীনদয়াল অবতারে করুণা-বর্ষণের কলা-কৌশল বাস্তবিকই জগতে এক অশ্রুত অপূৰ্ব্ব ব্যাপার! শ্ৰীশচীনন্দেনের প্রতিভা-গৌরবের সৌরভ-প্রবাহ শ্ৰীনদীয়ার চারিদিকে বিকীর্ণ হইয়া পড়িয়াছে। এক্ষণে তিনি ধনে মানে শ্ৰীনদীয়ার বড় বড় অধ্যাপকগণ অপেক্ষাও প্ৰতিপত্তিশালী ৷ আবার যেমন

